Ocjenjivanje
* Ocjenivanje je sastavio dio procesa obrazovanja i jedna od njegovih važnih i neodvodjivih komponenti. Procjenjivanje se najčešće shvata kao sredstvo utvrđivanja «dobrih» i «loših» strana učeničkog znanja, s ciljem da se sitakne ono što je pozitivno i da se ukaže na slabosti; 
* Često se previđa jedna od najznačajnijih funkcija procjenjivanja, a to je da ono posluži boljoj organizaciji procesa učenja i maksimalizacijih efekata učenja;  
* Jedan od važnih aspekata procjenjivanja je i samoprocjenjivanje i samoevaluacija učenika – koja prevashodno ima za cilj da navede učenike na proučavanje i analizu sopstvenih uspjeha i neuspjeha; 
* Da bi učenici zaista bili sposobni za samoprocjenjivanje, neophodno je da im nastavnik pomogne da razviju te sposobnosti i vještine, te da aktivno budu uključeni i u nastavnikov proces procjenjivanja;  
* Procjenjivanje je saznajna aktivnost čiji je zadatak da na osnovu određenih standarda analizira rezultate rada ili tok neke završene aktivnosti; 
* Procjenjivanje treba da prati proces učenja u svim njegovim etapama, treba da bude spontano, da ne ometa proces učenja. Ono je posebno značajno u momentima kada je neohpodno da se utvrdi koliko i kako su usvojene intelektualne i praktične operacije;  
* Rezultati procjene određuju dalji tok i tempo učenja, a takođe potrđuje opravdanost ili neopravdanost postupaka koje smo preduzeli u procesu učenja; 
* Psihološki gledano, procjenjivanje ima funkciju potvrđivanja ili «priznavanja» učeniku uloženih napora; 
* Kibernetički gledano, procjenjivanje ima funkciju povratne informacije, feedback-a u krugu nastavnik – učenik – nastavnik; 
* 

* Procjenjivanje podrazumijeva organizovan proces koji se sastoji od: 

1. ispitivanja sadašnjeg i prošlog stanja; 


2. upoređivanje tog stanja sa predviđ. planom i krajnjim rezultatom; 

3. ukazivanje na načine usavršavanja procesa učenja radi sigurnijeg ostvarenja željenog cilja; 
* Brojna istraživanja procjenjivanja učeničkih postignuća pokazuju da bi ono trebalo da ima slijedeće karaktersitike:
( učenje valja organiovati tako da subjekti budu informisani što je moguće preciznije o rezultatima koje su postigli; 

( procjenjivanje treba da bude što je više moguće u toku, a ne poslije obavljenog učenja; 

( procjenjivanje ne bi trebalo da vodi učenike ka zadovoljenju minimalnim postignućima (npr. dvojka), već da kod njih razvije unutrašnje motive ka maksimalizaciji sopstvenih mogućnosti; 
( procjenjivanje se ne bi smjelo svesti na puko ponavljanje materije koja se uči, već bi trebalo biti usmjereno na provjeru učeničkog shvatanja, razumijevanja materije koja se uči; 
( procjenjivanje treba biti mnogo više orijentisano ka razvoju mišljenja nego pamćenja, i to posebno kritičkog mišljenja; 
( procjenjivanje služi i kao informacija roditeljima o postignuću njihovog djeteta, te s te strane treba biti dovoljno informativno i jasno; 

(
Vrste provjeravanja
* Provjeravanje se pojavljuje u tri osnovna oblika prema tome u kojoj etapi nastavnog procesa se sprovodi, i to: 

1. prethodno provjeravanje; 


2. tekuće provjeravanje;


3. završno provjeravanje; 

1. Prethodno provjeravanje primjenjuje se na početku školske godine ili prije prelaska na novi, viši i složeniji dio nastavnog programa ili nekog njegovog dijela. Cilj prethodnog provjeravanja je da se utvrdi nivo učeničkih predznanja. Ova vrsta provjeravanja ponekad ima za cilj i obnavljanje i osvježavanje ranije stečenih znanja, koja predstavljaju neophodnu osnovu za dalji rad; 
2. Tekuće provjeravanje se primjenjuje redovno i svakodnevno i ono omogućava nastavniku uvid u to kako učenici usvajaju nova znanja, kao i u kojoj mjeri su uključeni u nastavni proces. Ova vrsta provjeravanja ima za cilj da nastavniku na vrijeme signalizira ukoliko kod učenika postoje neke poteškoće u shvatanju novog gradiva ili ukoliko je došlo do pasivizacije učenika; 
3. Završno provjeravanje se obično primjenjuje krajem klasifikacionih perioda (tromjesječje, polugođe) ili krajem školske godine. Ovaj način provjeravanja je orijentisan na sažet pregled i obnavljanje pređene nastavne materije i suštinskih, ključnih pitanja i problema nastavne discipline, kursa ili tečaja; 
* Pored osnovnih načina provjeravanja, u nastavi se primjenjuju i tematska provjeravanja i ispiti. Ovi načini provjeravanja nijesu striktno odovojeni od osnovnih načina provjeravanja, već se najčešće pojavljuju u kombinovanim varijantama; 
* Tematsko provjeravanje se obično primjenjuje poslije obrade pojedinih nastavnih cjelina koje obuhvataju relativno veće djelove sa složenijim i obimnijim sadržajima. Osnovni cilj ovog provjeravanaj je da utvrdi nivo razumijevanja neke šire i kompleksnije cjeline, a ne sadržaja pojedinih nastavnih časova ili nastavnih jedinica (lekcija); 
* Ispiti predstavljaju oblik provjjeravanja i procjenjivanja znanja, vještina i navika i stepena njihove usvojenosti u okviru jednog ili više predmeta. Oni su takođe i sredstvo kontrole rada svakog učenika i škole u cjelini. 

* Prema namjeni ispiti se dijele na: 

- prijemni, kvalifikacioni, diferencijalni, godišnji, završni; 

* Prema načini realizacije dijele se na:

- usmene, pismene, praktične i kombinovane; 

* U metode provjeravanja i ocjenjivanja uvršćuju se: 

- usmene, pismene, praktične i putem testova; 
* Usmeno provjeravanje se široko primjenjuje u brojnim nastavnim predmetima i najčešće je individualnog tipa. Ovo provjeravanje može biti srovedeno kroz učeničko izlaganje, razgovor i sl., a u velikoj mjeri zavisi od pitanja koje nastavnik postavlja, a koja mogu biti jednostavna i problemska. Usmeno provjeravanje zahtjeva veliku spretnost i osposobljenost nastavnika za precizno, tačno, usmjereno i sadržajno ispitivanje; 
* Pisano provjeravanje se obično primjenjuje u vidu domaćih, školskih, kontrolnih i drugih pisanih zadataka. Pisano provjeravanje ima više prednosti u odnosu na usmeno jer je ekonomičnije i racionalnije i omogućava da za kraće vrijeme utvrdimo znanje i pripremljenost cijelog odjeljenja. Mogućnost da se učenički radovi pregledaju po nekoliko puta daje nam i potpuniji uvid u uenička dostignuća; 
* Praktično provjeravanje je provjeravanje znanja, umijenja i navika u praksi, posredstvom praktičnih i grafičkih radova. Učenicima se mogu davati pojedinačni zadaci (izrada grafikona, tabela, skica, crteža, maketa...) ili serije praktičnih radova u vidu praktikuma u laboratorijama, školskim radionicama, poligonima, poljoprivrednim dobima i sl. (opiti, eksperimenti, laboratorijski radovi iz biologije, fizike, hemije); 
* Testovi su instrumenti specijalnog tipa za utvrđivanje stanja, procesa, svojstava ili dostignuća izazvanih nekom djelatnošću. Testovi su statistički obrađeni i prilagođeni za pružanje objektivnih obavještenja o onome što se naziva kontrola i pprovjera, a u obrazovanju i nastavi – školski uspjeh;  
* Svojom strukturom pitanja i sadržajem test je identičan za sve učenike i njegovo rješavanje se obavlja u istovjetnim uslovima; 
* Testovi mogu biti formalni (standardizovani) i neformani (nestandardizovani); 

* Pitanja na testu moraju biti standardizovana i usmjerena na dubinsko ustanovljenje učeničkih spoznaja (Blum – taksonomija - ........... dopuniti) 
* Test može da ima nekoliko tipova pitanja: 

- pitanja otvorenog tipa – esejski odgovori; 


- pitanja zatvorenog tipa - 

1. dvojni izbor (da ili ne)








2. multipla izbor (više od dvije opcije)


- pitanja kombinovanog tipa

Vrste ocjena i ocjenjivanja
* U civilizaciji koja cijeni i podstiče uspjeh, ocjene imaju veliki značaj kako sa stanovišta učenika, tako i sa stanovištra društva. Ocjena predstavlja utvrđeni odnos između onoga što se želi i onoga što je učesnik postigao;  
* Dva su osnovna vida ocjenjivanja: 

- numeričko ocjenjivanje (od 1 do 5 ili od 5 do 10)


- opisno ocjenjivanje (sa skalom od tri, pet ili više stupnjeva ...A, B, C...); 

* Opisno ocjenjivanje ima nekoliko prednosti u odnosu na brojčano: 

- informativnije je; 


- omogućava nastavniku/roditelju da svestranije upozna učenika; 


- omogućava preciznije diferenciranje učeničkih postignuća; 


- podstiče individualizovani pristup učeniku; 


- ne precizira se samo nivo uspjeha, već i njegovi različiti aspekti; 


- širi se kompleksniji mjerni radijus – veći spektar stupnjeva znanja; 


- opisna ocjena nije samo sud o znanju, već i jasna instrukcija za dalji rad; 

* Nedostaci opisnog ocjenjivanja su: 

- nastavnici nijesu pripremljeni za ovakav način ocjenjivanja; 


- ovakav način rada zahtjeva daleko dublje poznavanje nivoa znanja; 

- ovakav način zahtjeva adekvatne verbalne formulacije nivoa učeničkih postignuća, što poneka nije jednostavno izreći; 

- zbog svoje opštosti, verbalne procjene (npr. „zadovoljava“) su najčešće šematizovane; 

- zahtjeva mnogo više vremena i rada nastavnika – a efekat ne mora da odgovara uloženom trudu;

- ponekada nije jednostavno iz opisnih ocjena izvesti neki opšti uspjeh ili nivo postignuća učenika; 

Ocjenjivanje i njegove slabosti

* Ocjena i ocjenjivanje su uvijek i pedagoški i ljudski akt i teško da mogu biti posmatrani van etičke dimenzije nastavne situacije... tj. pitanje je do koje mjere ocjena može biti objektiviziran iskaz o nečijem znanju? 
* Ocjena je konkretizacija jedne kompleksne situacije i pitanje je da li je ona uvijek dovoljno široka da pokrije sve elemente jdene tematske cjeline ili područja u nastavnom predmetu...ili je dobijena samo na osnovu nekog poznavanja izolovanog segmenta gradiva; 
* Važna karakteristika nastave jeste da je ona proces koji nije lišen afektivnih komponenti – stoga ni ocjenjivanje n emože biti lišeno afektivnih elemenata; 
* Šta se zapravo ocjenjuje? Pamćenje, reprodukovanje, razumijevanje, kritičko i stvaralačko učenje i mišljenje ili nešto drugo?
* Nastavnici se razlikuju u svojim procjenama, a time i u ocjenjivanju učeničkog rada u svim predmetima; 
* Nastavnici stvaraju ličnu sliku „dobrog“, odnosno „lošeg“ učenika, koja objektivno ne mora da ima ničeg zajedničkog sa učeničkim radom i postignućima; 
* Simpatije ili antipatije nastavnika prema učenicima su takođe snažan faktor u ocjenjivanju; 
* Halo-efekat je poznat kao slabost u procjenjivanju nastavnika kad se pod uticajem prethodnih rezultata, informacija, ponašanja, opštestvrorenog mišljenja i sl., procjenjuju i svi slijedeći odgovori i postignuti rezultati; 
* Uticaj kontrasta (poslije niza slabih odgovora uslijedi jedan dobar i on obično biva precjenjen i obratno) i pojava perservacije (nekih pitanaj i sadržaja nastavnik ne može da se oslobodi i stalno se vraća na njih), čine da ocjenjivanje bude suženo, jednostrano i neobjektivno; 
* Ličnost nastavnika je od presudnog značaja za ocjenjivanje. Jedni su strogi, drugi sitničavi, treći blagi i popustljivi, četvrti nezainteresovani za rad, život itd.. Sve to utiče na njihov način ocjenjivanja;  
* Nije rijetka pojava i pravljenje polne diferencijacije u ocjenjivanju (Zigenšpek, 1973) gdje se djevojčice bolje ocjenjuju jer je „njihovo ponašanje prilagođenije, one imaju jaču motivaciju za učenje i sl.“; ... a ustravi, smatra Sorenson, djevojčice su samo sklonije da se ponašaju konformističkije u ispitnoj situaciji; 
* Različite procedure i postupci ocjenjivanja onemogućavaju upoređivanje, tako da ne možemo porediti ocjenu npr. na testu znanja sa ocjenom na usmenom ispitu itd.;
* Zbog važnosti i značaja koji ocjene imaju, učenici doživljavaju mnoge teškoće koje čine i poseban izvor problema u vezi sa ocjenjivanjem. Stoga danas nijesu rijetke ideje da se ocjenjivanje u potpunosti ukine; 
* Ocjena, nažalost, nerijetko predstavlja cilj po sebi, jer dobra ocjena dovodi do određenog uspjeha u životu – tako da se ustvari traganje za znanjem pretvara u trku za ocjenom; 
* Razlike u sposobnostima čine takmičenje za ocjene veoma složenim i nepravednim, a nepovoljno djeluje i na emocionalnu stabilnost učenika; Ocjene nerijetko pokreću i antagonizam između nastavnika, učenika i roditelja i znaju negativno uticati na njihove odnose; 
.

Poboljšanje ocjenjivanja – Portfolio
* Ocjenjivanje pomoću portfolija je metod procjenjivanja učenika zasnovan na zbirci radova učenika. Korist i vjerodostojnost zavisi o stručnosti razrednog nastavnika.
* Korištenjem portfolija za bilježenje napomena i ocjenjivanje stvara se bogat izvor podataka o napredovanju i razvoju djeteta. Ocjenjivanje pomoću portfolija je značajno u procesu obrazovanja u ranom djetinjstvu zbog toga što predstavlja dopunu bilješkama o procesu učenja djeteta. Portfolio je namijenjen je da je koriste i učenik i nastavnik. 

* Stalno vodjenje bilješki je značajni dio ocjenjivanja pomoću portfolija, pošto oslikava ono što učenik radi. Bilješkama se ukazuje na obim postignutog znanja, procese koji traju, uloženi trud, i poboljšanje koje je predstavljeno. Veliki dio ovih bilješki je nastao tokom odabira odgovarajućih uzoraka za portfolio. 
* Ovi primjerci su najznačajniji kada su propraćeni kontrolnim listama, bilješkama vodjenim tokom razgovora i bilješkama o zapažanjima koje  doprinose opisne ocjene. Važno je naznačiti datume nastanka radova učenika tako da se može dokumentovati sekvenca napredovanja onako kako se javlja.

Vjerodostojno ocjenjivanje treba da:

· ukaže na znanje svakog djeteta, a ne da istakne neuspjeh.

· odslika nastavni proces … ukazujući na ono o čemu podučavati i kako podučavati.

· bude sastavni dio nastavnog procesa.

· bude višedimenzionalno, podjednako se fokusirajući na socijalni i emocionalni razvoj kao i na razvoj spoznaje.

· predstavlja odraz aktivne saradnje nastavnika i roditelja i nastavnika i učenika.

· naglasi značaj učenja.

· pospješi uspjeh i optimalno sticanje znanja svih učenika.

· bude jasno shvatljivo učenicima i njihovim roditeljima.

Ocjenjivanje može i treba da ima različite svrhe:

· Učenici postaju svjesniji svoga znanja i postižu kontrolu nad svojim učenjem.

· Nastavnici efikasnije usmjeravaju svoje predavanje.

· Nastavnici odredjuju kojim uèenicima je potrebno više podrške.

· Roditelji više saznaju o napretku svoje djece u procesu učenja.

· Administratori saznaju kako grupe učenika napreduju u procesu učenja.

.
